
IANUARI 3-9
�OA TAUTELE MAI I LE AFIOGA A LE
ATUA � FAAMASINO 15-16
“O le Faalata o se Uiga e Faalumaina ai”
w12 4/15 8 ˚4
O le Faalata o se Vala o le Faailoga o Aso
e Gata Ai!
4 Muamua, se�i iloilo le faaa�oa�oga a Talila o
sē e taufaa�ole�ole, o lē na alofa i ai le faa-
masino o Samasoni. Sa mana�o Samasoni e
ta�ita�i i le taua aga�i i �au a Filisitia, mo le
lelei o tagata o le Atua. Atonu sa iloa e alii
e to�alima o Filisitia e lē alofa moni Talila iā
Samasoni. O lea, ina ia mafai ona latou faa-
to�ilaloina Samasoni, na latou avatu ni tupe
se tele iā Talila, e na te sa�ilia ai le pogai o
le malosi tele o Samasoni. Ona o le mata-
pe�ape�a o Talila, na ia faia ai le mea sa latou
manana�o i ai. Peita�i, e faatolu ona lē tau-
lau ana taumafaiga e fesiligia Samasoni i le
pogai o lona malosi. Sa faamalosi atu pea
Talila “i ana upu i taimi uma, ma faatauanau
pea iā te ia.” Mulimuli ane, “ona faavaivai ai
lea o lona loto, a oti.” O lea, na ta�u atu ai
loa e Samasoni iā Talila, e le�i oo lava se tafi i
lona ulu, auā e alu ese lona malosi pe afai e
�oti lona lauulu. Ina ua iloa e Talila lenā mea,
ona ia valaau atu lea i le tagata e sau e �oti
le lauulu o Samasoni, a o moe i luga o ona
vae. Ina ua māe�a lenā, ona ia tuuina atu lea
o Samasoni i ona fili e pule i latou i le mea
e fai iā te ia. (Faama. 16:4, 5, 15-21) Ma�eu
le leaga o lana gaoioiga na faia! Ona o le
matape�ape�a o Talila, na ia faalataina ai le
tagata sa alofa iā te ia.

w05 1/15 27 ˚5
Manatu Tāua Mai le Tusi o Faamasino
14:16, 17; 16:16. E mafai ona faaleagaina se

faiā i le tagi ma le faatauanau soo.—Faata-
oto 19:13; 21:19.

w12 4/15 11-12 ˚15-16
O le Faalata o se Vala o le Faailoga o Aso
e Gata Ai!
15 E mafai faapefea e ē ua faaipoipo ona
faamaoni pea i a latou paaga? Ua faapea
mai le Afioga a le Atua: “Ia e fiafia i lau avā
[po o lau tane] na fai a o e [talavou]” ma,
“Ia e olioli i lou ola faatasi ma le avā [po o
le tane] ua e alofa i ai.” (Faata. 5:18; Fai.
9:9) A o matutua a�e le ulugalii faaipoipo, e
tatau ona la�ua faia taumafaiga uma ina ia
faamalosia ai pea le la mafutaga, i le itu
faaletino ma le itu tau faalogona. O lona
uiga, e tatau i se ulugalii faaipoipo ona mā-
fana le la mafutaga, e ala i le fefaaalia‘i o le
agalelei, ua�i atu i mana�oga o le isi paaga,
ma ia tele se taimi e la te mafuta faatasi ai.
E la te ua�i atu i le faatumauina o le la faa-
ipoipoga, aemaise la latou faiā ma Ieova.
Ina ia faia lenā tulaga, e mana�omia e uluga-
lii ona su�esu�e faatasi le Tusi Paia, galulue
faatasi i le faiva i le fanua, ma tatalo faa-
tasi mo le faamanuiaga a Ieova.
IA TUMAU PEA MA LE FAAMAONI I

¯
A IEOVA

16 E iai sui o le faapotopotoga na faia aga-
sala matuiā, ma na �matuā a�oa�ia ina ia
latou malolosi i le faatuatua.’ (Tito 1:13) O
nisi sa mana�omia ona faate�aina ona o a
latou amioga, ma le lē faaalia o le salamō.
Ae mo �i latou ua a�oa�oina e ala i a�oa�iga,’
ua fesoasoani nei faasa�oga iā i latou e toe
faaleleia ai la latou faiā ma le Atua. (Epe.
12:11) E faapefea pe afai ua faate�aina se
tasi o o tatou tauaiga po o se uō mamae?
O le a tofotofoina i tatou ona o lenei tulaga,
auā o le a iloa ai po o le tagata faate�aina
po o le Atua o le a tatou faamaoni i ai. E
tatau ona tatou faamaoni iā Ieova. O loo ia

Lomiga mo le Polokalame mo le Sauniga o le Faiva
ma le Olaga Faa-Kerisiano

mwbr22.01-SM 1



silasila mai pe e tatou te usiusita�i i lana
poloa�iga, ina ia aua ne�i faifaimea faatasi
ma so o se tasi lava e faate�aina.—Faitau le
1 Korinito 5:11-13.

Sa�ili�iliga mo �Oa Faaleagaga
w05 3/15 27 ˚6
O le Malosi o Samasoni e Mai iā Ieova!
Sa taula�i atu Samasoni i lana taua faasaga
iā Filisitia. O lona nofo i le fale o le fafine
talitane i Kasa, ina ia tau faasaga i fili o le
Atua. Sa mana�omia e Samasoni se mea e
nofo ai i le pō a o iai i le aai o le fili, ma sa
maua i le fale o le fafine talitane. E le�i ma-
faufau Samasoni i ni fuafuaga lē mamā. Na
ia tuua le fale o le fafine i le tulua o pō
ma ao, ua ia tago atu i puipui o le faitoto�a
o le aai ma pou e lua, ua faaee i lona ua,
ma ava‘e i le tumutumu o le mauga e lata-
lata i Heperona, lea e 37 maila (60 kilomita)
le mamao. Na faamaonia e le Atua lenei ga-
oioiga ma avatu iā te ia le malosi e faia ai.
—Faamasino 16:1-3.

IANUARI 10-16
�OA TAUTELE MAI I LE AFIOGA A LE
ATUA � FAAMASINO 17-19
“O le Lē Usiusita�i i Tulafono a le Atua
e I�u ai i Faafitauli”
it-2 390-391
Mika
1. O se tagata Efaraima. Na solia e Mika le
tulafono lona valu o Tulafono e Sefulu (Eso
20:15), lea na ia avea ai tupe siliva e 1,100 a
lona tinā. Ina ua ia ta�utino mai o ia na avea
tupe ma toe faafo�i i lona tinā, ona fai mai
lea o lona tinā: “Ou te faapaiaina tupe siliva
iā Ieova mai i lo‘u lima mo la‘u tama, ina ia
fai ai se faatusa ua tā ma se tupua u‘amea;
o lenei, ou te toe avatu iā te oe.” Ona ave lea

e lona tinā o tupe siliva e 200 i se tagata e
faia mea siliva, o lē “na faia le faatusa ua tā
ma le tupua u�amea” lea na mulimuli ane i ai
i le fale o Mika. Na iai iā Mika “se fale o atua,”
ma ua ia faia le efota ma le faatagata, ua ia
tuuina atu i se tasi o ona atalii le pule ina
ia auauna ai o se ositaulaga mo ia. E ui
na latou manatu o lenei faatulagaga e ono
faamamaluina ai Ieova, ae sa matuā lē tala-
feagai ona na solia ai le tulafono ia aua le ifo
i tupua (Eso 20:4-6) ma ua latou lē amana-
�ia ai le fale�ie paia o Ieova ma lana faiva
faaositaulaga. (Fam 17:1-6; Te 12:1-14) Muli-
muli ane, ona ave lea e Mika o Ionatana i lona
fale, o sē na tupuga mai i le gafa o le atalii
o Mose o Keresoma, ua ia totogi lenei tala-
vou sa Levı̄ ina ia auauna o se ositaulaga mo
ia. (Fam 18:4, 30) Sa manatu Mika e sa�o ana
gaoioiga na fai, e ala i lona faapea mai: “Ua
ou iloa nei ua faamanuia a‘u e Ieova, auā ua
avea le sa Levı̄ ma ositaulaga mo a‘u.” (Fam
17:7-13) Ae e le�i agavaa Ionatana e auauna
o se ositaulaga ona e lē o se tasi mai i le gafa
o Arona, ma na faaopoopo atu lenā mea i le
mea sesē a Mika.—Nu 3:10.

it-2 391 ˚2
Mika
E le�i umi ae tuliloa e Mika ma tagata na
latou aufaatasi le fanauga a Tanu. Ina ua
latou mauaina i latou ma fesiligia po o le
ā le mea ua tupu, na faapea mai Mika: “Ua
outou ave o‘u atua na ou faia, o le ositau-
laga fo‘i, ma outou ō atu i lo outou ala, o
le ā le mea o totoe iā te a‘u?” Ona o lenā
mea, na lapata�ia ai atalii o Tanu i sauāga e
oo iā i latou pe afai e mulimuli atu pea Mika
iā i latou ma faaalia le tetee. Ina ua iloa e
Mika e malolosi atu le fanauga a Tanu nai lo
o ia, ona toe fo�i loa lea o ia i le fale. (Fam
18:22-26) Mulimuli ane, na faato�ilaloina ma
susunu e le fanauga a Tanu le aai o Laisa,
ae fausia ai lo latou aai i inā ma nonofo ai.

Na avea Ionatana ma ona atalii ma ositau-
laga i le fanauga a Tanu, o ē na “taofia le
faatusa ua tā na faia e Mika, ma faatūina
mo i latou i aso uma na iai le fale o le Atua
moni [le fale�ie paia] i Sailo.”—Fam 18:27-31.

Sa�ili�iliga mo �Oa Faaleagaga
w15 12/15 10 ˚6
Se Faaliliuga Faigofie o le Afioga a le Atua
6 Ua anoanoa�i faamaoniga o le tatau ona iai
o le suafa o le Atua i le Tusi Paia. O le toe
teuteuga o le Faaliliuga a le Lalolagi Fou i
le gagana Peretania i le 2013 ua faaaogāina
ai le suafa o le Atua mo le 7,216 taimi, lea
e 6 taimi e sili atu ai nai lo o le lomiga o le
1984. O mau nei e lima ua toe faaopoopo i
ai le suafa o le Atua, o le 1 Samuelu 2:25;
6:3; 10:26; 23:14, 16. Ua toe tuu le suafa o
le Atua i nei mau, ona o loo maua i nei mau
e lima i le Tusi Tā�ai o le Sami Mate, lea e
silia i le 1,000 tausaga talu ona iai nai lo o
faaliliuga faa-Eperu a le �au Masoreta. O le
isi mau ua faaopoopo i ai le suafa o le Atua
o le Faamasino 19:18, ona o nisi su�esu�ega
faaopoopo i manusikulipi anamua.

IANUARI 17-23
�OA TAUTELE MAI I LE AFIOGA A LE
ATUA � FAAMASINO 20-21
“Ia Fesili Atu Pea Iā Ieova”
w11 9/15 32 ˚2
Pe Mafai Ona E Pei o Fineaso pe a Fesa-
ga�i ma Lu�i?
Ina ua toso faamalosi ma fasiotia e tane o
Kipea mai le ituaiga o Peniamina, le palake
a se tasi o le �au sā Levı̄, na manana�o isi
ituaiga e tau faasaga i le ituaiga o Penia-
mina. (Faama. 20:1-11) Sa latou tatalo iā
Ieova mo lana fesoasoani a o le�i ō atu e
tau, ae na faalua ona matuā faato�ilaloina i

latou, ma fasiotia ai le to�atele. (Faama. 20:
14-25) Po o le a latou manatu sa lē aogā a
latou tatalo? Pe sa finagalo moni lava Ieova
e silasila mai ua latou tali atu i le mea sesē
na fai?

w11 9/15 32 ˚4
Pe Mafai Ona E Pei o Fineaso pe a Fesa-
ga�i ma Lu�i?
O le ā le lesona e tatou te ono a�oa�oina mai
i lenei mea? O nisi o faafitauli, e faaauau
pea ona iai i totonu o faapotopotoga, e ui i
taumafaiga filigā ma tatalo a toeaina mo le
fesoasoani a le Atua. Afai e tupu se mea
faapea, e lelei ona manatua e toeaina upu
a Iesu: “Ia talosaga atu pea, ona foa�iina
mai lea iā te outou. Ia sa�ili atu pea, ona
outou maua ai lea. Ia tu�itu�i atu pea, ona
tatalaina mai lea iā te outou.” (Luka 11:9) E
tusa lava pe foliga mai ua tuai mai se tali i
se tatalo, ae e mafai ona mautinoa e ova-
sia, o le a tali mai Ieova i lana lava taimi
atofaina.

Sa�ili�iliga mo �Oa Faaleagaga
w14 5/1 11 ˚4-6
E te Silafia?
Na faapefea ona faaaogā maatā i taua i
aso anamua?
O le maatā o le auupega lenā sa faaaogā e
Tavita e fasiotia ai le tagata tino ese o Koli-
ata. Atonu na a�oa�oina e Tavita le auala e
faaaogā ai le maatā, a o avea o ia o se
tama leoleo mamoe.—1 Samuelu 17:40-50.
I ata mai i Aikupito ma Asuria i taimi o
le Tusi Paia, o loo faaalia mai ai ni ata o
maatā. O lenei auupega e faaofuofu lona
ogatotonu, ma e faia mai i pa�u o manu po
o se �ie, ma e iai ona pito lauiti e lua. E tuu
e se tasi se maa lapotopoto pe lua i le tolu
inisi (5 i le 7.5 senitimita) le lapo�a i le tuu-
maa, ma o le mamafa o maa e pe tusa ma

le iva aunese (250 kalama). E na te viliina
saosaoa le maatā ona faamamulu lea o le
isi pito ma lele sa�o atu ai le maa i le mea e
aga�i i ai.
Na maua mai i toega o mea i Sasa�e Tuto-
tonu le tele o maatā na faaaogā i taua i
aso anamua. E sasau e se tagata tau lana
maatā i le saoasaoa e 100 i le 150 maila i
le itula (160 i le 240 kilomita i le itula). E
manatu nisi faitofā e masau atu le fana aū
i lo o le maatā, peita�i e masau fo�i le maatā
ma e mafai ona fasiotia ai se tasi.—Faama-
sino 20:16.

IANUARI 24-30
�OA TAUTELE MAI I LE AFIOGA A LE
ATUA � RUTA 1-2
“Ia Sa�ili i le Alofa Faamaoni”
w16.02 14 ˚5
Ia Faaa�oa�o i Uō Vavalalata a Ieova
5 Sa nonofo le aiga o Ruta i Moapi. Sa mafai
ona ia toe fo�i atu iā i latou ma tausia ai o
ia. Sa ia masani i tagata, le gagana, ma le
aganuu a Moapi. E le�i folafola atu e Naomi
iā Ruta o le a ia maua nei mea i Peteleema.
Sa popole fo�i Naomi ne�i lē mafai ona ia
maua se tane po o se mea e nofo ai Ruta.
O lea, na ia faatonuina ai Ruta e toe fo�i i
Moapi. Sa toe fo�i Orepa “i lona nuu ma ona
atua.” (Ruta 1:9-15) Peita�i, e le�i filifili Ruta
e toe fo�i i lona nuu ma ona atua sesē.

w16.02 14 ˚6
Ia Faaa�oa�o i Uō Vavalalata a Ieova
6 E foliga mai na a�oa�oina e Ruta mea e faa-
tatau iā Ieova e ala mai i lana tane po o
Naomi. Sa ia iloaina e lē pei Ieova o atua o
Moapi. Sa alofa o ia iā Ieova ma iloa e tala-
feagai ona alofa iā te ia ma tapua�i i ai. O
lea, sa faia e Ruta le filifiliga atamai. Na ia
faapea atu iā Naomi: “O lou nuu e fai ma

o�u nuu, ma o lou Atua, o lo�u Atua fo�i lea.”
(Ruta 1:16) E pā�ia o tatou loto pe a mafau-
fau i le alofa o Ruta iā Naomi. Ae o le vala
e sili ona mata�ina o le alofa lea o Ruta iā
Ieova. E iloa lea i faamatalaga a Poasa ina
ua ia viiviia Ruta i lona �sulufa�i i lalo o apa-
�au’ o Ieova. (Faitau le Ruta 2:12.) O upu
a Poasa e faamanatu mai ai le auala e sulu-
fa�i ai se tama�i manulele i lalo o apa�au o
lona tinā mo le puipuiga. (Sala. 36:7; 91:
1-4) I se tulaga talitutusa, na maua e Ruta
le puipuiga alofa a Ieova ma na tauia o ia
ona o lona faatuatua. E mautinoa e le�i sa-
lamō Ruta i lana filifiliga.

Sa�ili�iliga mo �Oa Faaleagaga
w05 3/1 27 ˚1
Manatu Tāua Mai le Tusi o Ruta
1:13, 21—Pe na faapogaia e Ieova se olaga
tigā mo Naomi ma oo iā te ia ni mala? E
leai ma e le�i tuua�ia e Naomi le Atua i so o
se mea sesē. Ae ona o mea ua tutupu iā te
ia, na ia manatu ai ua lē fiafia le finagalo o
Ieova iā te ia. Na tigā o ia ma loto vaivai. E
lē gata i lea, i na aso, o le fanau mai o se
pepe, na manatu i ai o se faamanuiaga mai
le Atua, a o le lē fanau, o se mala. Atonu na
manatu Naomi e sa�o ona mafaufauga, ua
faalumaina o ia e Ieova, ona o le leai o se
fanau a lana fanau ua maliliu.

IANUARI 31–FEPUARI 6
�OA TAUTELE MAI I LE AFIOGA A LE
ATUA � RUTA 3-4
“Ia Atia�e ma Faatumauina se Talaaga
Lelei”
w12 10/1 22 ˚5
“O le Fafine e Matuā Lelei Tele”
E mautinoa na faamāfanafanaina Ruta i le
leo mālū o Poasa a o faapea mai: “Lo�u



afafine e, ia faamanuia oe e Ieova. Ua sili
atu lou alofa faamaoni ua faaalia i le taimi
mulimuli nai lo o le taimi muamua, i lou lē
mulimuli atu i taulele�a, pe faatauvaa, pe
mau�oa.” (Ruta 3:10) O le “taimi muamua,”
o loo uiga atu i le alofa faamaoni o Ruta sa
faaalia iā Naomi, ina ua la ō mai faatasi i
Isaraelu ma tausia o ia. O le “taimi mulimuli”
o loo uiga atu i le gaoioiga a Ruta lea faa-
to�ā fai. Na iloa e Poasa, e mafai e se fafine
talavou e pei o Ruta ona maua se tane tala-
vou pe e mau�oa pe e mativa, ae sa mana�o
Ruta e faia se mea lelei mo Naomi ma lana
tane ua oti o Elimeleka, ina ia faaauauina le
gafa o le aiga. E faigofie ona tatou iloa le
māfuaaga na matuā maofa ai Poasa i le lē
manatu faapito o lenei tama�ita�i.

w12 10/1 23 ˚1
“O le Fafine e Matuā Lelei Tele”
Ma�eu le fiafia o Ruta pe a toe mafaufau i
le tala a Poasa e faapea, ua iloa o ia e ta-
gata uma o se “fafine e matuā lelei tele”! E
mautinoa sa ia maua se talaaga lelei ona o
lona naunau e iloa ma auauna iā Ieova. Sa
ia faaalia fo�i le tele o le agalelei iā Naomi
ma ona tagata, ma lotomalie e faamasani i
tū ma aga sa lē masani ai. Pe a faaa�oa�o i
le faatuatua o Ruta, o le a tatou faaalia le
faaaloalo i isi ma a latou tū ma aga masani.
O le faia faapea o le a tatou maua ai fo�i se
talaaga lelei.

w12 10/1 24 ˚3
“O le Fafine e Matuā Lelei Tele”
Na faaipoipo atu Poasa iā Ruta, ma ua faa-
pea mai le Tusi Paia: “Ua tō o ia i le pule a
Ieova, ma ua fanau mai ai se tama tama.”
Na faamanuia atu fafine o Peteleema iā
Naomi ma viiviia Ruta e faapea, e sili o ia
nai lo o ni fanau tama e to�afitu sa ono
maua e Naomi. Mulimuli ane, na tatou a�o-

a�oina sa avea le tama a Ruta ma tupuaga
o le tupu o Tavita. (Ruta 4:11-22) O Tavita
na ala mai ai Iesu Keriso.—Mataio 1:1.

Sa�ili�iliga mo �Oa Faaleagaga

w05 3/1 29 ˚3
Manatu Tāua Mai le Tusi o Ruta
4:6—Na faapefea e se tagata ona “faalē-
aogā” lona tofi e ala i le toe faatau mai o
le fanua? Muamua lava, pe afai na faatau
atu e se tasi ua mativa lona tofi o le fanua,
e mafai e le isi tagata o le aiga ona faatau
mai le fanua i se tau e tusa ma le aofa�iga
o tausaga o totoe se�ia oo i le isi iupeli.
(Levitiko 25:25-27) O le faia faapea, o le a
faaitiitia ai ana tupe ma meatotino. E lē
gata i lea, afai e fanau se tama a Ruta, o le
a maua e lenā tama le tofi o le laueleele na
i lo se isi lava tagata o le aiga.

FEPUARI 7-13
�OA TAUTELE MAI I LE AFIOGA A LE
ATUA � 1 SAMUELU 1-2
“Ia Sasaa Atu Lou Loto Iā Ieova i le Ta-
talo”
ia 55 ˚12
Sa Sasaa Atu Lona Loto i le Atua i le Ta-
talo
12 Ua faataatia e Hana se faaa�oa�oga lelei e
tusa ai o le faia o tatalo. E finagalo Ieova
ina ia faailoa atu e ana auauna so o se mea
o loo popole ai, e pei lava ona faailoa atu e
se tamaitiiti mea uma i lona tamā alofa.
(Faitau le Salamo 62:8; 1 Tesalonia 5:17.)
Na tusia e le aposetolo o Peteru upu faamā-
fanafana nei e uiga i le tatalo iā Ieova: “Ia
ta�u atu o outou popolega uma iā te ia, auā
o loo manatu mamafa mai o ia iā te outou.”
—1 Pete. 5:7.

w07 3/15 16 ˚4
Na Maua e Hana le Filemu o le Mafaufau
O le ā se mea tatou te a�oa�oina mai i lenei
mea na tupu? Pe a tatou tatalo atu iā Ieova
i ni o tatou popolega, e mafai ona tatou
faailoa atu iā te ia o tatou faalogona ma ta-
losaga faatauanau atu. Pe afai ua leai lava
se isi mea tatou te mafai e fo�ia ai le faafi-
tauli, e sili ona tuu atu iā Ieova le mataupu.
E leai se isi auala sili tatou te uia.—Faata-
oto 3:5, 6.

Sa�ili�iliga mo �Oa Faaleagaga
w05 3/15 21 ˚5
Manatu Tāua Mai le Tusi Muamua a
Samuelu
2:10—Aiseā na tatalo ai Hana iā Ieova ina
ia “foa�i atu le malosi i lana tupu” ae sa
leai se tupu na pule i Isaraelu? Na valoia
i le Tulafono na tuu atu iā Mose, o le a iai
se tupu o Isaraelu. (Teuteronome 17:14-18)
I lana valoaga a o latalata i lona maliu, na
faapea atu ai Iakopo: “E lē avea le tootoo
[faailoga o le pule tautupu] iā Iuta, po o le
faipule ai ona vae se�ia maliu mai Sailo.”
(Kenese 49:10) Na fetalai Ieova e faatatau
iā Sara, o ia na tupuga mai ai Isaraelu: “E
tupuga mai fo�i iā te ia o tupu o nuu.”
(Kenese 17:16) O lea, sa tatalo Hana e faa-
tatau i se tupu i le lumana�i.

FEPUARI 14-20
�OA TAUTELE MAI I LE AFIOGA A LE
ATUA � 1 SAMUELU 3-5
“E Magafagafa Ieova”
w18.09 24 ˚3
E Magafagafa Ieova e Ui o Ia e Ona le Ma-
losi Uma Lava
3 Na amata ona �auauna Samuelu iā Ieova’ i

le fale�ie paia a o la�itiiti lava o ia. (1 Samu.
3:1) I se tasi pō a o moe Samuelu, na tupu
ai se mea uigaese. (Faitau le 1 Samuelu 3:
2-10.) Na ia faalogoina se leo o valaau i
lona igoa. Na manatu o ia o le leo o le toe-
aina o Eli le Ositaulaga Sili. O lea, na ia
tamo�e atu ai iā te ia ma faapea atu: “O
a�u lenei, auā na e valaau mai iā te a�u.”
Peita�i na faapea mai Eli e na te le�i valaau
atu iā te ia. Ina ua toe tupu faalua le mea
lava lea, na iloa ai loa e Eli o le Atua lea
na valaau mai iā Samuelu. O lea na ta�u
mai ai e Eli iā Samuelu le tala e fai pe a
toe valaau mai Ieova, ma na usita�i Samu-
elu. Aiseā e le�i faailoa mai ai e Ieova o ia
iā Samuelu i le taimi muamua e ala mai i
se agelu? E lē o ta�u mai i le Tusi Paia, ae
o le auala na tutupu ai nei mea ua faaalia
ai se manatu tāua, na faaalia e Ieova le
magafagafa ona e la�itiiti Samuelu. I le ā le
itu?

w18.09 24 ˚4
E Magafagafa Ieova e Ui o Ia e Ona le Ma-
losi Uma Lava
4 Faitau le 1 Samuelu 3:11-18. Na faa-
tonuina i le Tulafono a Ieova fanau ina ia
faaaloalo i tagata matutua, aemaise i se
ta�ita�i. (Eso. 22:28; Levi. 19:32) Pe e mafai
ona faaāta i lou mafaufau le alu atu o
Samuelu iā Eli i le taeao ma faailoa atu ma
le lototele le fe�au malosi mai i le Atua? E
lē o le mea lenā na tupu. Ua faapea mai le
tala, “ua fefe Samuelu e ta�u atu iā Eli le
mea ua faaali mai iā te ia.” Peita�i, na faa-
iloa manino mai e le Atua iā Eli, o Samuelu
lea sa Ia valaau mai i ai. O lea, na faapea
atu ai Eli iā Samuelu: “[Aua] e te natia mai
iā te a�u se upu o upu uma na ia fetalai atu
ai iā te oe.” Na faia faapea e Samuelu ma
�faailoa atu upu uma lava’ iā Eli.

Sa�ili�iliga mo �Oa Faaleagaga

w05 3/15 21 ˚6
Manatu Tāua Mai le Tusi Muamua a
Samuelu
3:3—Pe na moe Samuelu i le mea sili ona
paia? E leai. O Samuelu o se sa Levı̄, e sau
mai se aiga sa Koatō e lē o ni ositaulaga.
(1 Nofoaiga a Tupu 6:33-38) O lea, e le�i faa-
tagaina o ia e alu i le “mea sili ona paia.”
(Numera 4:17-20) E pau le vaega o le malu-
malu na mafai ona faaaogā e Samuelu, o le
lotoa o le fale fetafa‘i. Atonu o i inā na moe
ai o ia. E foliga mai na moe fo�i Eli i se vaega
o le lotoa. O le faaupuga le mea “o i ai le
atolaau a le Atua,” e faasino atu i le fale fe-
tafa‘i.

FEPUARI 21-27
�OA TAUTELE MAI I LE AFIOGA A LE
ATUA � 1 SAMUELU 6-8
“O ai Lou Tupu?”

it-2 163 ˚1
Malo o le Atua
Talosaga mo se tupu faaletagata. Sa talo-
sagaina e Isaraelu se tupu faaletagata e
ta�ita�ia i latou e pei o tupu o isi atunuu, i
le toetoe 400 tausaga mai i le taimi na faa-
sa�olotoina ai ma le silia i le 800 tausaga
talu ona osia le feagaiga a le Atua ma Ape-
raamo. O la latou talosaga na amata ai ona
latou teena Ieova e avea ma o latou tupu.
(1Sa 8:4-8) E manino mai inei, sa faatali-
talia e tagata o le a faatūina e le Atua se
malo e tusa ai ma lana folafolaga iā Ape-
raamo ma Iakopo. Na iai iā i latou se isi
faavae mo lenā faamoemoe i le valoaga a
Iakopo a o lata ina maliu e uiga iā Iuta (Ke
49:8-10), o afioga a Ieova iā Isaraelu ina ua

faasa�olotoina mai i Aikupito (Eso 19:3-6), o
āiāiga o le feagaiga o le Tulafono (Te 17:
14, 15), ma se vaega o se fe�au mai i le Atua
lea na māfua ai ona tautala atu le perofeta
o Palaamo (Nu 24:2-7, 17). Na faailoa atu e
Hana le tinā faatuatua o Samuelu lenā faa-
moemoe i le tatalo. (1Sa 2:7-10) E ui i lea,
e le�i faailoa atoatoa mai e Ieova lana “mea
lilo paia” lea e fesoota�i atu i le Malo, ma e
le�i faailoaina mai fo�i lana taimi atofaina e
faavaeina ai po o le faatulagaga ma le nofo-
aga o le a iai lenā Malo—a lē i le lagi po o
le lalolagi. O lea la, o lo latou manana�o i
se tupu faaletagata ua faaalia ai lo latou
faamaualuluga ma le fia tuto�atasi mai i le
Atua.

w11 1/1 27 ˚1
Na Tumau e ui i Mea na Lotovaivai Ai
Ia mātau le tali mai a Ieova i le tatalo a
Samuelu e uiga i lenei mataupu: “Ia e faa-
logo i upu a le nuu e tusa ma mea uma ua
latou fai atu ai iā te oe; auā e lē o oe
ua latou tetee i ai, a o a�u ua latou teena
mai i le avea ma o latou tupu.” Ma�eu se
faamāfanafanaga mo Samuelu, ae pagā le
leaga o le nuu aga�i i le Atua o Lē e ona le
malosi uma lava! Na fetalai Ieova i lana
perofeta ia lapata�ia Isaraelu i tulaga faigatā
e oo iā i latou, pe a pulea e se tupu faale-
tagata. Sa lapata�ia e Samuelu le nuu, ae na
latou finau mai pea: “E leai, a ia fai so
matou tupu e pule iā i matou.” O le usiusi-
ta�i pea o Samuelu i le Atua, na ia faauuina
ai le tupu na tofia e Ieova.—1 Samuelu 8:
7-19.

w10 1/15 30 ˚9
Ua Faamaonia le Tonu o le Pule a Ieova!
9 Ua faaalia i le talafaasolopito le moni o le
lapata�iga a Ieova. O le pulea e se tagata

na i�u ai i faafitauli mata�utia i Isaraelu, ae-
maise lava ina ua lē faamaoni lenā tupu. I
le manatuaina o lenā faata�ita�iga e uiga iā
Isaraelu, e lē o se mea la e faate�ia ai,
ua tele senituri e lē o mafai e pulega a
tagata e lē iloa Ieova, ona aumaia ni i�uga
aogā ma tumau. Ioe, o nisi tagata o malo
ua ōle atu mo le faamanuia a le Atua i a
latou taumafaiga ia maua le filemu ma le
saogalemu, ae e faapefea i le Atua ona
faamanuia i ē e lē o gaua�i atu i lana pule?
—Sala. 2:10-12.

Sa�ili�iliga mo �Oa Faaleagaga

w02 4/1 12 ˚13
Aiseā e Papatiso Ai?
13 E tatau ona liliu muamua a o le�i papa-
tisoina i tatou e avea o ni Molimau a Ieova.
O le liliu o se gaoioiga o le lotomalie e fai
ma le sa�oloto e se tasi ua faia se filifiliga
atoatoa mai le loto e mulimuli atu iā Keriso
Iesu. Ua lafoa�ia e na tagata o latou ala
leaga na iai muamua ae ua maumaua�i e
faia le mea ua tonu i le silafaga a le Atua.
I le Tusi Paia, o veape Eperu ma le Eleni e
fesoota�i atu i le liliu, e iai le uiga o le fuli-
tua. O lenei gaoioiga e faaalia ai le liliu
atu i le Atua mai se ala sesē. (1 Tupu 8:
33, 34) O le liliu e mana�omia ai “amio
e tatau ma le salamo.” (Galuega 26:20)
E mana�omia lo tatou lafoa�ia o tapua�iga
sesē, gaoioi e ōgatusa ma tulafono a le
Atua, ma faia se tuutoina atoatoa iā Ieova.
(Teuteronome 30:2, 8-10; 1 Samuelu 7:3) O
le liliu o le i�uga lea o le suia o o tatou ma-
faufauga, o sini, ma o tatou uiga. (Esekielu
18:31) E tatou te “fulitua” (NW) e tusa ai
ma uiga e lē faale-Atua ae suia i le tagata
fou.—Galuega 3:19; Efeso 4:20-24; Kolose
3:5-14.

FEPUARI 28–MATI 6
�OA TAUTELE MAI I LE AFIOGA A LE
ATUA � 1 SAMUELU 9-11
“Na Lotomaulalo Saulo i le Taimi Mua-
mua”

w20.08 10 ˚11
Ia Savavali ma Lou Atua ma le Lotomau-
lalo ma le Faamaulalo
11 Se�i mafaufau i le mea na tupu i le tupu o
Saulo. O ia o se tama talavou lotomaulalo.
Na ia iloa mea na gata ai lona mafai ma na
ia faatalatū fo�i e talia nisi o tiute tauave.
(1 Samu. 9:21; 10:20-22) Peita�i, na iai le
taimi na faamaualuga ai le loto o Saulo. Na
amata ona ia faaalia lenei uiga leaga ina ua
faato�ā māe�a ona avea o ia ma tupu. Na iai
se mea na tupu na le�i onosa�i ai Saulo a o
faatalitali i le taunuu ane o le perofeta o
Samuelu. Na ia ofo atu se taulaga mū e ui
e leai sana pule e na te faia ai. E le�i faaalia
e Saulo le faamaulalo, i lona lē maufaatu-
atuaina o Ieova e gaoioi mo ona tagata. O
le i�uga, na melea ai e Saulo le finagalo
malie o Ieova ma lona tulaga o se tupu.
(1 Samu. 13:8-14) O se lapata�iga mo i tatou
le mea na tupu iā Saulo, ma e atamai lo
tatou a�oa�oina mai ai o ni lesona ma �alofia
le faamaualuga.

w14 3/15 9 ˚8
Le Auala e Faatumau ai le Agaga Faatau-
laga
8 Ua avea le faaa�oa�oga a le tupu o Saulo o
se lapata�iga mo i tatou, i le auala e mafai
ai e le uiga manatu faapito ona aveesea lo
tatou agaga faataulaga. Sa lotomaulalo ma
faamaulalo Saulo ina ua amata lana nofoa-
iga. (1 Samu. 9:21) Na musu o ia e faasala
tagata Isaraelu na muimui i lana nofoaiga,

e ui lava sa latou lu‘ia le pule na tuuina mai
e le Atua iā te ia. (1 Samu. 10:27) Na talia
e Saulo le ta�ita�iga a le agaga paia o le
Atua, e ala i le ta�ita�ia o tagata Isaraelu ma
manumalo ai i tagata Amonı̄. Ina ua māe�a,
ona ia viiviia lea ma le lotomaulalo Ieova mo
le manumalo.—1 Sam. 11:6, 11-13.

w95 12/15 10 ˚1
Sa Amonı̄—O Tagata na Tauia Mai le Aga-
lelei i Faiga Sauā
Na toe taui atu ai foi e sa Amonı̄ le agalelei
o Ieova i faiga sauā. Sa lei faaleamanaiaina
e Ieova lea faamata�uga leaga. “Ona osofia
lea o Saulo e le Agaga o le Atua, ina ua faa-
logo o ia i lenei tala [a Naasa]; ona tupu tele
ai lea o lona ita.” I le ta�ita�iga a le agaga o
le Atua, na faatonuina ai e Saulo se oso-
faiga e to�a 330,000 o tagata tau ia na latou
matuā faatafunaina sa Amonı̄, na faapea
ai ona “le toe faatasi se toalua o i latou.”
—1 Samuelu 11:6, 11.

Sa�ili�iliga mo �Oa Faaleagaga
w05 3/15 22 ˚8
Manatu Tāua Mai le Tusi Muamua a
Samuelu
9:9—O le ā le uiga o le faaupuga “auā o
le perofeta i nei ona pō, sa ta�ua o ia ana-
mua o le tagata vaai”? Atonu e faaalia i nei
upu, na sili atu ona lauiloa perofeta i aso o
Iosua ma i le vaitaimi o tupu o Isaraelu, o
le upu “tagata vaai” na oo ina suia i le
upu “perofeta.” Na ta�ua Samuelu o le ulua�i
perofeta i faasologa o perofeta.—Galuega
3:24.


